
 “Fiduċja fil-provvidenza ta’ Alla”

TALB TAL-FIDILI
Ċelebrant

Ħuti għeżież, nitolbu lil Alla Missierna biex ikattar fina l-fidi fih, li jipprovdi l-għajxien lil dawk li jfittxu s-Saltna tiegħu qabel kollox.

Intenzjonijiet
1. Għall-Knisja biex, filwaqt li tinqeda bil-ġid materjali biex taqdi aħjar il-missjoni tagħha, ma tintrabatx miegħu b’mod li titlef il-fiduċja fil-provvidenza ta’ Alla. Nitolbu...

2. Għall-bnedmin li huma neqsin mill-ħtiġijiet essenzjali tal-ħajja, u għall-pajjiżi sinjuri, biex jgħinuhom mingħajr kundizzjonijiet. Nitolbu...

3. Għaż-żgħażagħ, biex fit-tfittxija tal-karriera futura tagħhom, ma jaqgħux vittmi tal-kompetizzjoni li ma tirrispettax lill-oħrajn. Nitolbu...

4. Għalina, biex jekk ngħixu ħajja li fiha għandna sigurtà materjali, ma ninswex nirringrazzjaw lil Alla li jipprovdilna l-ġid, u mhux niftakru fih biss meta niġu fi problemi jew mard. Nitolbu...

Ċelebrant

Missier qaddis, int tħares lejn il-ħlejjaq tiegħek u tipprovdilhom l-għajxien. Qawwina bl-Ispirtu tiegħek, biex fost it-tħassib li ġġib magħha il-ħajja ta’ kuljum, ma naqgħux vittmi tal-ħażna tal-ġid u l-egoiżmu, imma naħdmu b’fiduċja sħiħa għall-ħelsien u l-ġustizzja li ġġibilna s-Saltna tiegħek. Bi Kristu Sidna.

